Neges
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]
Adnoddau: gwahanol negeseuon mewn amlen.
· Weithiau mae athrawon yn anfon plant gyda neges o le i le. O ystafell blwyddyn chwech i ystafell blwyddyn 1. (Agor amlen) Mae pawb yn blwyddyn 1 yn cael cinio cynnar heddiw!
· Weithiau mae gan Mrs..... (enw athrawes) neges bwysig i Mrs.... (athrawes arall)  ac mae hi’n gofyn i blentyn fynd â’r neges iddi. (Agor amlen) “Hoffet ti gael coffi yn f’ystafell i amser chwarae?”

· Weithiau mae’r athrawon eisiau rhoi neges bwysig i rieni – ac mae na lythyr yn cael ei roi i bawb i fynd adref. Mae’r athrawon yn gobeithio y bydd bob tad  a mam yn darllen y llythyr yn ofalus. (Agor amlen) Bydd yr ysgol ar gau dydd.... i’r holl ddisgyblion oherwydd bod yr athrawon ar gwrs hyfforddi.

· Mae negeseuon yn gallu bod yn bwysig iawn. Mae pobl yn hoffi gwybod y newyddion, yn hoff o wybod be sy’n digwydd. 
· Mae gwaith postman yn bwysig iawn. Rydyn ni’n trystio y dyn post i gario pethau pwysig o le i le. Cardiau pen-blwydd ac arian pen-blwydd. Cardiau Nadolig ac anrhegion Nadolig. Mae’n bwysig iawn fod y postman yn gwneud ei waith yn dda.

· Yn ystod Mis Rhagfyr mae’r postmyn yn brysur iawn. Mae yna filiynau o gardiau Nadolig ac anrhegion Nadolig yn cael eu hanfon drwy’r post. Mae pawb eisiau dangos eu bod nhw’n cofio am eu teuluoedd a’u ffrindiau drwy yrru cyfarchion Nadolig i’w gilydd: ‘Nadolig Llawen Taid’ neu ‘Nadolig Hapus Mam-gu.’
· Pan roedd gan Dduw newyddion arbennig iawn i’w rannu hefo pobl y ddaear fe ddewisodd angylion i weithio fel postmyn, i gario ei newyddion pwysig o le i le.
· Aeth un angel at Joseff a dweud wrtho: (Agor amlen)
Joseff fab Dafydd, paid petruso mynd â Mair adre i fod yn wraig i ti, am mai'r Ysbryd Glân sydd wedi gwneud iddi feichiogi. Bachgen fydd hi'n ei gael. Rwyt i roi'r enw Iesu iddo, am mai fe fydd yn achub ei bobl o'u pechodau.” [Mathew 1:20-21]

· Aeth un angel at Mair a dweud wrthi: (Agor amlen)

 “Mair, mae Duw wedi dangos ffafr atat ti! Mae'r Arglwydd gyda thi!”

 “Paid bod ofn, Mair. Rwyt ti'n mynd i fod yn feichiog, a byddi di'n cael mab. Iesu ydy'r enw rwyt i'w roi iddo. Bydd yn ddyn pwysig iawn, a bydd yn cael ei alw'n Fab y Duw Goruchaf. 

 “Bydd yr Ysbryd Glân yn dod arnat ti, a nerth y Duw Goruchaf yn gofalu amdanat ti. Felly bydd y plentyn fydd yn cael ei eni yn berson sanctaidd — bydd yn cael ei alw yn Fab Duw.”  [Mathew 1:28-37]
· Aeth un angel at y bugeiliaid a dweud: (Agor amlen)
Peidiwch bod ofn. Mae gen i newyddion da i chi! Newyddion fydd yn gwneud pobl ym mhobman yn llawen iawn.  Mae eich Achubwr wedi cael ei eni heddiw, yn Bethlehem (tref y Brenin Dafydd). Ie, y Meseia! Yr Arglwydd! Dyma sut byddwch chi'n ei nabod e: Dewch o hyd iddo yn fabi bach wedi ei lapio mewn cadachau ac yn gorwedd mewn preseb”. [Luc 2:10-12]

· Fe wnaeth yr angylion eu gwaith yn ardderchog. Fe glywodd llawer o bobl y newyddion da bod Iesu Grist wedi ei eni i’r byd. Mae’r newyddion da am Iesu yn cael ei gofio gan Gristnogion bob Nadolig.
Gweddïwn:  Ein Tad, diolch am Iesu Grist. Diolch ei fod yn berson sanctaidd a sbesial. Diolch i ti am yrru dy unig fab i’r byd i rannu ein profiadau ni. Diolch ei fod wedi byw bywyd perffaith cyn marw ar y groes yn ein lle. Helpa ni i gofio’r newyddion da amdano y Nadolig hwn. Amen.

